Taksat mbi té ardhurat e bashkéshortit
VENe né veéshtirési prokuroren Enkeleda
Osmani

Prokurorja e Durrésit, Enkeleda Osmani (Xhengo) u pérball né Komisionin e
Pavarur té Kualifikimit me detyrimin pér té provuar ligjshmériné e té ardhurave té
bashkéshortit, pér té cilat punédhénésit kishin paguar detyrime mbi rrogén
minimale.

Prokurorja Enkeleda Osmani (Xhengo) pas seancés dégj

Prokurorja e Durrésit, Enkeleda Osmani (Xhengo) u pérball t& martén ne Komisionin
e Pavarur té Kualifikimit me detyrimin pér té provuar se té ardhurat e bashkéshortit
nga disa kompani private té deklaruara ndér vite ishin té ligishme.

Trupa me kryesues Roland llia, anétare Suela Zhegu dhe relatore Brunilda Bekteshi
vuri né dukje se prokurorja Osmani ishte hetuar fillimisht vetém né kriterin e
pasurisé, por se mé pas ishte vendosur rihapje e hetimit edhe né dy kriteret e tjera.

Prokurorja u pyet edhe pér mosdeklarimin né deklaratén veting té njé transaksioni
me njé makiné dhe disa pagesa té bashkéshortit. Ndaj saj ishin depozituar 11
denoncime, por vetém pér disa prej tyre ishin kérkuar shpjegime.

Prokurorja Osmani né fjalén e saj pretendoi se té gjitha té& ardhurat e saj ishin té
ligjshme, ndérsa fajésoi kompanité pér té cilat bashkéshorti kishte punuar pér

mospagimin e detyrimeve. “Nuk arrijmé té besojmé gé kompani gé kané kontrata
publike me Ministriné e Transporteve mund té deklaronin dhe paguanin vetém pagén
minimale,” tha ajo, duke shtuar se nuk kishin pasur dijeni pér problemin para fillimit
té procesit.

Ajo vuri né dukje se kishte tre padi ndaj kétyre kompanive, ndérsa po ashtu theksoi
se né njé rast, ish-punédhénési e kishte pranuar pérgjegjésiné dhe kishte paguar
detyrimet.

Enkeleda Osmani (Xhengo) ka pérfunduar studimet né Shkollén e Magjistraturés né
vitin 2004 dhe punon si prokurore né Prokuroriné e Durrésit prej gati 15 vitesh. Né
vitin 2019, Osmani kandidoi pér njé vend né Prokuroriné e Posacme, SPAK pa
mundur gé té pérzgjidhet.

Pagat e bashkéshortit

Relatorja Bekteshi vuri né dukje fillimisht njé séré pasurish té ciftit Osmani, pérfshi dy
apartamente né Tirané dhe njé né Kavajé, ndérsa tha se pjesé mé e madhe e tyre
ishin paguar nga kursimet dhe kryesisht prej pagés dhe té ardhurave té
bashkéshortit. Njé hua 10 mijé euro dhe njé dhurim 6 mijé euro nga familjarét u
gjetén té ligjshme.

Bekteshi tha se nga hetimi kishte rezultuar diferencé e madhe mes té ardhurave té
deklaruara té bashkéshortit dhe té ardhurave pér té cilat Instituti i Sigurimeve
Shogérore dhe Tatimet konfirmonin pagesén e detyrimeve.

Duke renditur punét e kryera nga bashkéshorti i Osmanit si inxhinier pér njé séré
kompanish, Bekteshi vuri né dukje se pértej deklarimit, ai nuk figuronte né mjaft
listépagesa, ndérsa né disa té tjera, tatimet ishin paguar pér rrogén minimale, ndérsa
rroga e deklaruar ishte disa heré mé e larté.

Bekteshi tha se ishte deklaruar punésim me pagé mbi 80 mijé leké neto né 8
kompani, por né njé pjeseé té tyre, bashkéshorti i prokurores nuk figuronte né listé
pagesa, ndérsa né té tjera ishin paguar detyrime pér paga mjaft mé té vogla.
Relatorja pérmendi mbi 10 milioné leké té pérfituara nga bashkéshorti si paga té
deklaruara prej tij, por nuk tha se sa ishte shuma pér té cilén ishin paguar tatimet.

Né relatim u vu né dukje se prokurorja kishte sjellé dokumente gé provonin punén e
bashkéshortit, pérfshi projekte té firmosura prej tij, kontrata noteriale dhe vértetime
punésimi. Gjithashtu vuri né dukje se cifti kishte hapur padi ndaj disa prej
kompanive.

Né fjalén e saj, Osmani tha se ajo dhe i shoqi ishin viktima té informalitetit dhe se
kishin deklaruar korrektésisht t& ardhurat neto té pérfituara. Duke iu referuar njé séré
rastesh té ngjashme té magjistratéve té tjeré té pérballur me KPK, Osmani tha se
kishte ndér to vendime me formé té preré, ku merrej né konsideraté njé situaté e
ngjashme.

Ajo tha se detyrimin pér pagesén e tatimeve ishte i kompanive dhe jo i punémarrésit,
ndérsa vuri né dukje se té paktén né njé rast, njé prej kompanive gé nuk i kishte
paguar detyrimet e plota pér bashkéshortin, kishte depozituar né llogari té kétij té
fundit 444 mijé leké&, me té cilat ishte béré pagesa e detyrimeve té prapambetuara
me vetédeklarim.



Osmani tha se kompania ishte véné né dijeni se do té paditej dhe se administratori i
saj kishte pranuar edhe para KPK-sé se nuk i kishte paguar detyrimet e plota pér
punonijésit e tij. Osmani tha se KPK duhej té merrte parasysh se kéto té ardhura
ishin deklaruar dhe po ashtu edhe faktin se nése nuk do ishin deklaruar té plota, ajo
do té kishte gené pérgjegjése pér fshehje té pasurisé.

Ajo u ndal gjithashtu né njé séré rastesh kur i shoqgi nuk figuronte né listé- pagesa,
por ai kishte gené drejtuesi teknik i punimve dhe se ishte e pamundur gé té kishte
marré pérsipér kété puné me pérgjegjési deri penale pa pagese.

E pyetur nga Bekteshi né fund té seancés nése ajo dhe bashkéshorti kishin pasur
apo jo dijeni pér mospagimin e tatimeve, Osmani béri me faj institucionet shtetérore
gé kishin detyrimin pér kontroll.

Ajo shtoi se disa prej kompanive ku i shoqi punonte kishin pasur kontrata publike
dhe se atyre nuk u kishte shkuar asnjéheré né mend qé nuk kishin gené korrekte me
pagesat e detyrimeve. Ajo tha se nuk u ishte dashur asnjéheré té vértetonin pagesén
e sigurimeve shoqgérore dhe nuk kishin pasur asnjé dyshim.

Harresat dhe denoncimet

KPK vuri né dukje se Osmani nuk kishte deklaruar prej vitit 2011 pakésim té njé
gjendjeje cash prej 1 milion lekésh, té cilén nuk e kishte deklaruar né deklaratén
veting.

Prokurorja pranoi se nuk e kishte deklaruar vit pas viti pakésimin, por tha se kishte
deklaruar até né pyetésorét pér KPK dhe se ajo nuk kishte pasur arsye t'a fshihte
kété pasuri. Sipas saj, né disa raste KPK dhe KPA kishin arsyetuar se té ardhurat
ishin té mjaftueshme pér té justifikuar pasaktésiné né mosdeklarimin e cash.

Por Bekteshi replikoi, duke iu referuar njé vendimi té saj pér prokuroren Manjola
Kajana duke théné se pasaktésia né rastin e saj nuk ndikonte né bilancin pozitiv.
Bekteshi tha se rasti i Osmanit, duke iu referuar pagés sé bashkéshortit pér té cilén
nuk kishte pagesa detyrimesh, ishte shumé specifik.

Osmani megjithaté kémbénguli se béhej fjalé vetém pér pasaktési dhe mungesé
informacioni né plotésimin e deklarimeve vjetore.

Dy mosdeklarime té tjera né vlerén 500 mijé leké pér té ardhurat e bashkéshortit dhe
njé makine, u konsideruan nga prokurorja po ashtu si harresa. Ajo tha se shuma e
parave ishte deklaruar né deklaratén periodike dhe nga nxitimi ishte harruar né até
veting. Ndérsa shpjegoi se makina ishte regjistruar né emrin e saj dhe nuk kishte
pasur arsye ta fshihte.

Osmanit nuk iu vuné né dukje probleme né kriterin e figurés, ndérsa né até té
profesionalizmit Bekteshi tha se i ishte kaluar barra e provés pér disa pyetje, pérfshi
pushimin e njé ¢éshtje aksidenti me dyshimin se kishte favorizuar shoferin dhe
vendimin e mosfillimit t& njé hetimi pér kanosje.

Prokurorja shpjegoi me detaje rastin e vendimit té pushimit, duke pretenduar se nuk
kishte pasur asnjé favorizim dhe se nuk kishte prova gé lidhnin té dyshuarin me
aksidentin. Po ashtu, ajo vuri né dukje se kishte béré njé séré veprimesh hetimore
né kété rast.

Ndérkohé, duke iu referuar denoncimit nga njé person me inicialet A.N, prokurorja
tha se vendimi i mosfillimit nuk ishte ankimuar nga asnjé prej paléve. Ajo pretendoi



se denoncuesi, njé ish drejtues i Autoritetit Portual Durrés, nuk ishte asnjé prej
paléve, por njé person ndaj té cilit ajo kishte ngritur akuza pér shpérdorim detyre.
Prokurorja tha se denoncimi kishte referuar gabimisht né kohé ngjarjen dhe se
vendimi i saj pér mosfillim hetimesh ishte i njé viti mé paré nga sa referohej né
denoncim.

Né fund Osmani tha kishte kryer me ndershméri detyrén dhe kérkoi té konfirmohe,;.
Seanca pér njoftim vendimi u caktua mé 20 korrik, né orén 9.30.

RRETH AUTORIT
Vladimir Karaj

Vladimir Karaj éshté redaktor i Rrjetit Ballkanik pér Gazetari Investigative né
Shqipéri, BIRN Albania.


https://www.reporter.al/autor/vladimir-karaj/
https://www.reporter.al/autor/vladimir-karaj/

